
«Ҫавалӑмӑр, ҫаранӑмӑр…» 

 

Ҫавалӑмӑр, ҫаранӑмӑр, 

вӑрман хӗрри Вӑрнарӑмӑр, 

ҫутӑ тӗнчен вӑта ҫӗрӗ, 

сӗткен паран тымарӑмӑр! 

 

Яш чухнехи вӑкӑр сӗчӗ, 

тӗнче тавра ҫавӑратӑн. 

Ватӑлӑхри кӑкӑр сӗчӗ, 

тӑван ҫӗре тавӑратӑн. 

 

Тӗлӗксенчи асилӳсем 

куҫ уҫсанах ҫухалаҫҫӗ, 

масар ҫинчи мӑн ватӑсем 

хӑйсен патне йыхӑраҫҫӗ. 

 

Ан васкӑр-ха, аннем-аттем, 

тата кӑштах пурнасчӗ-ха; 

ӗмӗтрисем, ҫырмаллисем 

пӗтменччӗ-ха, нумайччӗ-ха... 

